
EH Bildu Nafarroa parlamentu-taldeari atxikitako foru parlamentari Bakartxo Ruiz Jaso andreak idatziz erantzuteko galdera egin du (9-16/PES-00089), informazioa nahi baitu “azken bost urteetan osasun mentalean artatu diren Ludopatia kasuen kopuruari buruz, kasu horietarako ezarritako ibilbide eta protokoloari buruz eta pertsona horiei osasun publikoaren sistema ematen zaien arretari eta tratamenduari buruz”. Hauxe da Nafarroako Gobernuko Osasuneko kontseilariak horren gainean informatu beharrekoa:
2015eko datuak:
2014ko ekainean, osasun mentaleko kasuen erregistro-sistema aldatu zen, halako moduz non aukera ematen baitu zuzenean historia kliniko informatizatuan hiru diagnostiko bitarte kodetzeko osasun mentaleko sareko fakultatiboek artatzen dituzten gaixoen kasuetan.  Horrek nabarmen hobetu du erregistro-prozedura eta erregistratutako kasuen kalitatea, baina eragina izan dezake datu horien eta aurreko urteetako datuen arteko alderagarritasunean.
Hurrengo taulan F63 diagnostikoa (ohituren eta inpultsuen bulkaden kontrolaren nahasmendua, non ludopatia sartzen baita) duten pertsonen taula ageri da, bai eta berariaz F63.0 (Ludopatia) diagnostikoa dutenak ere, Gaixotasunen Nazioarteko Sailkapenaren arabera (10. bertsioa, CIE-10). 

	G
	E
	G
	E
	G
	E
	G
	E
	

	F63.0 Ludopatia
	39
	5
	10
	1
	10
	0
	59
	6
	65

	F63 Ohituren eta inpultsuen bulkaden kontrolaren nahasmenduak
	19
	5
	14
	2
	1
	0
	34
	7
	41

	GUZTIRA
	58
	10
	24
	3
	11
	0
	93
	13
	106


Laburbilduz, 2015ean zehar, osasun mentaleko sarean, Ludopatia diagnosia duten 65 pertsona artatu ziren, "Inpultsuen kontrolaren nahasmendua" diagnostiko orokorrarekin, non Ludopatia sartzen baita. Guztira, 106 pertsona dira; horietatik, hamarri alta eman zitzaien eta 96k osasun mentaleko sarean tratamenduan jarraitzen dute.
Datu historikoak:
	 
	GAIXO KOPURUA, GUZTIRA

	2012
	33

	2012
	42

	2013
	33

	2014
	27

	2015
	44


2015eko datu gisa, konparazio-azterlan historikoan sartu ditugu soilik diagnostiko nagusi gisa F63.0 Ludopatia diagnostikoa dutenak, aurreko urteetan egiten zen bezala.
Kontuan hartu beharra dago 2015ean aurreko urteekiko gertatutako aldea honakoetatik etor daitekeela:
· Erregistro-sisteman egindako hobekuntzak, aurreko atalari dagozkionak.
· Laguntza-prozesuan egindako hobekuntzak, hurrengo atalean deskribatzen direnak.
· Aldaketa epidemiologikoak edo eskarian gertatutakoak, era longitudinalean ebaluatu beharko ditugunak.
Osasun-laguntza publikoko sistemaren ibilbidea eta protokoloa.
Lantalde batek osasun sare publikoan nahasmendu adiktiboei emandako laguntza aztertu zuen, eta nahasmendu adiktiboen zeharkako programa landu zuen, hain zuzen ere erantsi duguna, osasun mentaleko gerentziak 2014an onetsitakoa.
Programa horrek ludopatia substantziarik gabeko nahasmendu adiktibo gisa jaso zuen, adikzioei buruzko foru planari eta Psikiatria Elkarte Amerikarraren DSM-Varen gomendioei jarraituz.
Programa erantsi dugu.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

